
ҪӖР ПОЭЧӖ 

Чӑваш халӑх поэчӗ Яков Гаврилович Ухсай ҫырнисем пирӗн 
литература аталанӑвӗнче пысӑк вырӑн йышӑнаҫҫӗ. Вӗсенче чӑваш 
кӑмӑл-туйӑмӗ, шухӑш-ӗмӗчӗ сӑнарланнӑ. Пурнӑҫ тупсӑмне, ырӑ-
па усал уйрӑм-уҫҫине, илемлӗх тӗсӗ-кӗввине поэт халӑх ӑнка-
рӑвӗпе шайланӑ, унӑн куҫӗпе курса, унӑн хӑлхипе илтсе ӑшне 
хывнӑ. Ухсай Яккӑвӗ ҫырнисене хура ҫӗр сӗткенӗ, халӑх фило-
софийӗ, ӗҫҫынни нисепӗ тата этеплбхӗ, сӑнарлӑ та витӗмлӗ 
чӑваш чӗлхи чӗрӗ вӑй кӳрсе тӑраҫҫӗ. Ҫавӑнпа вӗсене республика 
тулашӗнче те кӑмӑлласа йышӑнаҫҫӗ. «Кӗлпук мучи», «Ту урлӑ 
ҫул», «Шурӑ хурӑнпа калаҫни» тата ытти хӑш-пӗр хайлавсене 
ҫӗршывӑн пур кӗтесӗнче те пӗлеҫҫӗ. Сӑвӑҫӑн пархатарлӑ ӗҫне 
тивӗҫлипе хакласа ӑна халӑх поэчӗ ятне панӑ. Я . Ухсай А. М. Горь­
кий тата К. В. Иванов ячӗпе хисепленекен литература премийё-
сене илме тивӗҫлӗ пулнӑ, вал темиҫе орден кавалере те. 

Ҫухалми юрату. 1986 ҫулхи июлӗн 10-мӗшӗ. Пушкӑрт ҫӗрӗн-
чи Слакпуҫ ялне халӑх йышлӑн пухӑннӑ. Ку ял — «Нарспи» 
авторӗн, вилӗмсӗр К. В. Ивановӑн, тӑван ялӗ. Ҫак ялтах Ухсай 
Яккӑвб те ҫуралнӑ. Паянхи кун ял ҫыннисемшӗн, Чӑваш тата 
Пушкӑрт республикисенчен килнӗ делегацисемшӗн йывӑр та 
хурлӑ кун. Вӗсем кунта чӑваш халӑх поэтне Я . Г. Ухсая юлашки 
ҫула ӑсатаҫҫӗ. 

Кӗслету. Ку вырӑна Ухсай Яккӑвӗ яланах асра тытнӑ. Слакпуҫ-
не килмессерен ҫак ҫӳллӗ вырӑна хӑпарса тӑван тавралӑха пӑхса 
савӑннӑ, ҫакӑнтах — кунҫул тӳпинчен пӑхнӑ пек — тӑван халӑх 
шӑпи ҫинчен тарӑн шухӑшлӑ йӗркесем шӑратнӑ. Я . Ухсай хӑй 
виличчен хушса хӑварнипе ӑна шӑпах ҫакӑнта пытарнӑ. Унӑн 
тӑпри ҫинче мрамор хӑма выртать, йӗри-тавра — улӑх-ҫаран-
сем, сӑртсем. Слак шывӗ — пирӗн поэзин сиплӗ ҫӑлкуҫӗ — 
«шӑнкӑр-шӑнкӑр уҫӑ янрать, чӑваш чӗлхийӗ пек». 

Юратрӑм эп, хиреем, сире, 
Сана та, сӗм-хура вӑрман! 
Нихҫан та шухӑ чӗрере 
Ҫак юрату ҫухалмӗ ман. 

Нихҫан та эп хӑватӑра 
Манмастӑп, хамӑр юррӑмра 
Ура тапса, пуҫа ухса 
Сире мухтатӑп эп , Ухсай (1929) — 

вунсаккӑрти сӑвӑҫӑн ҫак йӗркисенче Ухсай поэзийбн тӗп кӗвви 
янраса кайнӑ. Ҫав кӗвӗре тӑван ҫӗр сасси илтӗнет, чӗрӗ ҫутҫан-
талӑк сипечӗ сирпӗнсе тӑрасла вылять. Тӑван ҫутҫанталӑкпа пӗр 
кӗвӗллӗн ӗнербннӗ кӑмӑл ҫӗкленӗвӗ ҫамрӑк Ухсай сӑввисенче 
ҫине-ҫинех палӑрать. 

Ухсайӑн малтанхи сӑввисенчех лирикӑлла геройӑн тӗп енб-
сем палӑраҫҫё. Вӑл — хура ҫбр сбткенбпе ӳссе тбрекленнб, хӑй 
вӑйне шанакан уҫӑ кӑмӑллӑ та ёҫчен каччӑ. Тбнче ҫине ҫав ҫын 
шанчӑклӑ куҫпа пӑхать, тавралӑхра, кулленхи пурнӑҫра бмбрлӗх 
чбрб илемсем курать. Лирикӑлла герой илбртӳлбхӗ — кӑмӑл-туйӑм 
ултавсӑрлӑхӗнче. 

Поэт нумай вёреннӗ, сӑвӑ культурные ӳстерсе пынӑ, тбнче 
литературин чи паха тӗслӗхӗсемпе паллашнӑ. Анчах ҫакӑ унӑн 
хӑйевӗрлӗхне пбртте чакарман, ӑна уҫҫӑнрах, тасарах, курӑмлӑ-
рах тунӑ ҫеҫ. Чӑн ёнтӗ, хӑш чух Ухсай хӑйбн шалти вӑйне, сӑнар-
лӑхсен хӑватне ансат та яка йёркесене вырнаҫтараймасть, ун 
пек чухне поэт ҫырнисем кӑткӑсрах та вӑрӑмрах пулса тухаҫҫё. 
Ҫавӑнпа вӑл ҫырнисене васкамасӑр, пысӑк тимлёхпе, пбр хут 
ҫеҫ мар вуласа тухма тивет. 

Ҫбр, ҫутҫанталӑк ҫинчен ҫырнӑ сӑвӑсенче Ухсайӑн «аллине» 
тӳрех туйса илетбн. «Унӑн поэзийбнче тӑван уй-хирсен, ешбл 
вӑрмансен, шӑнкӑр-шӑнкӑр ҫӑлкуҫсен, тӑрӑ кӳлбсен ҫепбҫлёхё-
пе илемлӗхё, чӑваш халӑхён ӗҫченлбхбпе типтерлёхб, кирек 
мбнле йывӑрлӑхра та халӑхӑн сӳнми ёмёчӗ, пулас ҫутӑ кунсен 
шанчӑкб палӑрать, чӑваш ҫбршывбпе унӑн ҫыннисен пурнӑҫӗ 
курӑнать», — тет Ухсай пултарулӑхне тбпчекен Ип. Иванов ли­
тературовед. 

«Атӑ кунчинчи тетрадь». Тӑван ҫӗршывшӑн пынӑ Аслӑ вӑрҫӑра 
Я . Ухсай политработник, cap журналисчё пулнӑ. Вӑрҫӑ ҫулбсем-
пе вӑл Атӑлтан пуҫласа Влтава шывб патне утса ҫитнб. Вӑрҫӑ 
хушнӑ ёҫне — фронт пурнӑҫб ҫинчен ҫырассине — чунтан па-
рӑнса тунӑ май поэт сӑвӑсемпе поэмӑсем те хайламасӑр тӑман: 

Асап сахал-и пирӗн ҫул ҫинче: 
Кӗрхи йӗпе-сапа, кӑрлач сивви те... 
Ҫӳретӗп эпӗ вӑрҫӑ хирӗнче 
Тӑхланлӑ ҫумӑр витӗр, вилӗм витёр... 
Тар шӑршинче те тётӗмре, шывра 
Ҫӳренӗ майӑн кӗнеке ҫыратӑп, 
Ана хам атӑ кунчинче усратӑп. 

Вӑрҫӑ темипе ҫырнӑ сӑввисене поэт каярах «Атӑ кунчинчи 
тетрадь» ярӑма пбрлештернӗ. 

«Винтовка» (1941) сӑвва ҫырнӑ чух Ухсай Яккӑвбн асӗнче 
Лермонтовӑн «Кинжал» тата «Поэт» сӑввисен темисемпе кӗвви-
сем тӑни куҫкӗрет. Умбнхи поэтсен сӑнарлӑхӗсем, шухӑшбсем, 
кёввисем кайранхи ҫыравҫӑсене хавхалантарнӑ тӗслёхсем сахал 
мар. Вӑхӑчӗ-вӑхӑчёпе тахҫан ҫырнӑ япаласен пахалӑхб ҫивбчрех 

курӑна пуҫлать, вӗсен кирлӗлӗхӗ ӳссе каять. Сӑмахран, Лермон-
товӑн «Бородино» сӑввине иртнӗ Аслӑ вӑрҫӑра Мускава хӳтӗле-
кенсем хушшинче листовка пек салатнӑ. «Ребята! не Москва ль 
за нами? Умремте ж под Москвой. Как наши братья умира­
ли!» — ҫак сӑмахсем совет салтакӗсен хастарлӑхне ҫӗкленӗ, вӗсе-
не татӑклӑ ҫапӑҫӑва хӑюллӑн кӗме чӗннӗ. 

Я . Ухсай сӑввин пуҫламӑшне вулар-ха: 

Х и с е п л ӗ т у с ӑ м , шанчӑклӑ пӑшалӑм 
Ялтрать хӗвелӗн ҫутинче. 

Сайралатса пичетленӗ сӑмахсем Лермонтов сӑввисен пуҫ-
ламӑшӗнче те тӗп шухӑша шӑнӑрлаҫҫӗ: 

Люблю тебя, булатный мой кинжал , 
Товарищ светлый и холодный. 

(«Кинжал») 

Отделкой золотой блистает мой кинжал ; 
К л и н о к надежный, без порока. 

(«Поэт») 

Икӗ автор та хӗҫпӑшал ҫинчен каланӑ: Лермонтов геройён 
аллинче кинжал, Ухсайӑннинче — винтовка. Ик сӑвӑра та карала 
«шанчӑклӑ туе» тенё, иккёшёнче те ҫапӑҫу хатӗрӗсем тасан ялт-
ранине палӑртнӑ. 

Пӗрпеклӗхсем нумай пулсан та Ухсай шухӑшӗ хӑй йӗрӗпе 
аталанать. Лермонтов сӑввинчи кинжал халӗ мухтавсӑр та 
сарӑпсӑр тетте вырӑнне юлнӑ пулсан (авторе ку сӑнарпа граж-
данла тивӗҫе маннӑ поэтеене ытарлӑ сӑнлать), Ухсай сӑввинчи 
винтовка ҫӗршыва сыхлас ӗҫе малалла чыслӑн тӑвать: 

Ӑна тытса тупа тӑватӑп эпӗ: 
Нихҫан та тутӑхмӗ пӑшал. 
Ҫухалмӗ ун мухтавӗпе хисепб, 
Шалт перӗ те ӳкерӗ шалт. 

«Винтовка» сӑвва «Кинжал» сӑвӑ пуҫламӑшӗн виҫипе ҫырнӑ, 
анчах Ухсай пӗрремӗш йӗркене пӗр пусӑмсӑр сыпӑк — камӑнлӑх 
аффиксе хушса хунӑ, ун вырӑнне иккӗмӗш йёркинчи юлаш-
ки пусӑмсӑр сыпӑка пӗтернӗ. Иккӗмӗш йӗркене пусӑмлӑ сы-
пӑкпа вӗҫлени сӑвӑ интонацине хастарлӑхпа хӑюллӑх сӗмӗ ху-
шать. 

Тӑван чӗлхе ҫинчен ҫырнӑ «Чӑваш чӗлхи» (1945) сӑввинче 
Я. Ухсай халӑх чун хавалӗ пирки калать. Тӑван сӑмах уншӑн 
халӑхӑн пур чӗрӗ енӗсене пӗрлештерсе таракан символ. Ку енӗ-
пе Ухсай Яккӑвӗ Ҫеҫпӗл традицине тытса пырать темелле. 

Тӗтреллӗ Висла леш енче ҫӳреп-и, 
Кӗретӗп-и Карпат ту чакӑлне, 
Ӑҫта кайсассӑн та илтетӗп эпӗ 
Тӑван чёлхемӗн тунсӑх сассине. 

Вӑрҫӑ хирӗпе утса тухнӑ ентешӗсем тата автор хӑй те Чӑваш 
ҫӗрӗшӗн тунсӑхласа ҫитни палӑрать ку йӗркесенче. Хӑрушӑ тӑшма-
на ҫӗнтернб халӑх чунб илемлб, вӑрҫӑ инкекӗ-нуши унӑн ҫёк-
ленӳллбхбпе ҫепбҫлбхне пбтереймен. Чӑваш чёлхинче, унӑн юрри-
кӗввинче ҫухатусем чӑтса ирттернб халӑхӑн йӑпанӑвӗ илтбнет. 
Тин ҫеҫ-ха пирбн халӑх, ытти халӑхсемпе пёрле, вырӑс ҫынни-
семпе юнашар тӑрса хӑйбн таса хаярлӑхне тата паттӑрлӑхне 
кӑтартрё, темле йывӑрлӑхра та тёреклбхне чакармарб: 

Ҫулла — тусан, хӗлле юр юнлӑ, тарӑн, 
Ялсем те хуласем ҫинче хёлхем. 
Танкра та нӳрлӗ окопра тӑнларӑм 
Тӗреклӗ сассуна, тӑван чёлхем! 

Поэтӑн чӑваш чӗлхи пирки каланӑ ырпиллб сӑмахӗсем хӑй 
халӑхӗн чунб ҫинчен каланиех: 

Тӑшман тесен — ҫиллен, кӗрле кӗр те кӗр, 
Туссем тесен — саркайӑкла ян-ян. 
Хитре сассу та шухӑшу ӗрчетӗр, 
Кӗрхи уйри йӗтем пек пул пуян! 

«Ту урлӑ ҫул» (1935 — 1952) роман чӑваш ялне колхоз йёрки 
килсе улӑштарнине кӑтартса парать. Я л халӑхб ҫёнб пурнӑҫа 
тӳрех йышӑнасшӑн пулман, анчах пӗрлешӳллб бҫ пайтине курнӑ 
май вӑтам хресченсем те колхозалла туртӑнма пуҫлаҫҫӗ. Халӑх 
вӑй хурса тӑрӑшнине пула ял пурнӑҫб ҫёнелсе, аванланса пы-
рать. 

Ухсай романёнче сюжет йӗрӗсем те, персонажбсем те йышлӑ 
мар, ҫапах та Калляпа Чинавье инке сӑнарбсем урлӑ ҫыравҫӑ 
пирбн ҫбршыв аталанӑвӗн пбр тапхӑрне, ҫав тапхӑрти халӑх 
шухӑш-кӑмӑлне нумай енчен тбрӗс кӑтартса пама пултарнӑ. 

Калля — вӑтам хресчен. Унӑн пурнӑҫб, кулленхи хуйхи-суй-
хи ҫёрпе ҫыхӑннӑ. Тбреклёрех пурӑнам тесен унӑн ырми-канми 
бҫлеме тивнё, хуҫалӑхне ӑспа, шухӑшласа тытса пыма хӑнӑхнӑ 
вӑл, мул-пурлӑх ҫитменни ӑна тирпейлбхе вбрентнб. Калля пич-
чепе Чинавье инке хӑйсен вӑйне анчах шанса пурӑнма хӑнӑхнӑ, 
пуянсене (Митти йӑхне) пуҫҫапман, ӗҫ ҫумне ҫыпӑҫман Кутӑн 
Петӗркке йышши чухӑнсене хисеп тусах кайман вбсем. Романра 
тӳррембнех каламан та, анчах колхоза тӳрех кбрсе кайнӑ чухӑн-
сене Калля шанса каймасть, вбсемпе ҫывӑхланма шикленет вӑл. 
Хӑйсен хуҫалӑхне тытса пырайман ҫынсем колхозра йбркеллё 
бҫлеес ҫук пек туйӑнать ӑна. Малтанхи вӑхӑтра колхоза пбр хбрбх 
хуҫалӑх пек анчах чӑмӑртаннӑ: 

Пӗр лашаллӑ е пит юрлӑ 
Этемсем хавасланса 
Ӑраскал тупма хӑюллӑ 
Ҫырӑнаҫҫӗ колхоза. 

Анчах Чинавье инке васкамасть-ха: 

Колхозра ҫынсен чӑм тарӗ 
Юхиччен тӑрӑшасси 
Пулмӗ тетӗп, — янӑрарӗ 
Чинавье инке сасси. 

Колхоза пуҫтахраххисем те кӗрсе кайнӑ пулмалла ҫав, ахаль-
тен мар Чинавье инке ҫапла капать: 

Вӑйлисем унта хӗстерӗҫ, 
Мӑльӑк пек йӑваш пирки 
Калляна манне тыттарӗҫ 
Кунсерен хӑлха чикки. 

Пӗрлешӳллӗ хуҫалӑха чӑмӑртаннӑ чухнехи «перегибсем» те 
ӑҫ хресченӗн кӑмӑлне колхоз енне ҫаврӑнма чӑрмантараҫҫӗ. Али-
ван пек «активистсем» пур хуҫалӑха та ҫӗр проценчӗпех колхоза 
часрах ҫырӑнтарса рапортласшӑн хӗрӗнни Калля йышшине кол-
хозран пистерет. Анчах пурнӑҫ Калляпа Чинавьене колхоз енне 
ҫавӑрать. Калля ӗҫе техникӑпа усӑ курса ҫӑмӑллатасшӑн: 

Уй-хирте машинӑпа 
Ӗҫлесе пыни паха — 
Вӑл та кайрӗ ҫавӑнпа 
Ушкӑнлӑ хуҫалӑха. 

Коллективлӑ пурнӑҫран пӑрӑнакан ашшӗ-амӑшӗнчен Якур 
(вёсен ывӑлё) уйрӑлса тухни те Калляна ҫӗнӗ йӗркепе килӗш-
ме хистет. Ҫитменнине тата Митти Хараҫӗ Калля ҫуртне вут 
тӗртсе сывлӑша ярать. Ҫакӑн хыҫҫӑн колхозниксем Чинавьепе 
Калляна пулӑшса тӑраҫҫӗ. Калляна ӳкӗте кӗртесшӗн Павӑл ну-
май тӑрӑшать, ӑна вӑл ӳпкелесе те пӑхать, ӑнлантарать те, 
инкеке лексен пулӑшу та парать. Пӗрлешӳллӗ ӗҫре Калляпа Чи­
навье хӑйсен хастарлӑхне кӑтартаҫҫӗ, пӗри колхоз лашисене 
пӑхать, тепри йӗтён-кантӑр бригадине ертсе пыма пуҫлать. Тунӑ 
ҫитӗнӗвӗсемшӗн Чинавье инке орден илме тивӗҫ пулать. 

Ку роман ҫитменлӗхсемсӗр мар. Колхоз председателе (Павӑл), 
район уполномоченнӑйӗ (Лагин), Якур сӑнарӗсем шупка пулса 
тухнӑ, вёсен шалти хирӗҫӗвӗсене, шухӑш-туйӑмӗсене автор тарӑн 
сӑнлайман. Хӑш-пӗр тӗлте кӑмӑл пӑлханӑвӗсене кӑтартас вырӑнне 
факт каланипех ҫырлахнӑ (Колхозсен усси ҫинчен Ҫирӗм тӑххӑрмӗш 
ҫулта Чылаях вӑтам хресчен Ӑнланса илет ялта). Колхоз йӗркеленӗ 
чухнехи тӗп тӳнтерлӗхсене ку романра ӳкерсе хак паман. Ҫакӑн 
сӑлтавне ӑнланас тесен поэмӑна хӑҫан ҫырнине астумалла. Ун чухне 
административлӑ майпа «ҫӳлтен ирттернӗ революцие» ялхуҫалӑх-
не аталантармалли пӗртен-пӗр тӗрӗс ҫул тесе вӗрентнӗ, коллек-
тивизаци вӑхӑтӗнчи социалла ҫухатусене асӑрхама юраман. 

«Кёлпук мучи» (1935—1953) — Я . Ухсай ҫырнисенчен чи пал-
лӑраххисенчен пӗри. Ку поэмӑна темиҫе чӗлхепе те вулаҫҫӗ, 
чӑвашсем хушшинче вара унӑн геройӗсене пӗлмен ҫын та ҫук 
пулӗ. Кӗлпук чӑваш ҫӗр ӗҫченӗн пӗтӗмлетӳллӗ сӑнарӗ пулса тӑчӗ. 

Поэмӑра ӳкерӗннӗ вӑхӑт самаях вӑрӑм. Тӑван ҫӗршывӑн аслӑ 

вӑрҫинчен хӑйӗн йӑх ҫыннисене («чун-кблпуксене») кӗтсе иле-
кен Кблпук ҫӗр ҫула ҫитнб пулсан, произведенире тӳрремён 
сӑнарланӑ бҫсем X IX бмёрбн 40-мбш ҫулбсенчех пуҫланнӑ те-
мелле. Ҫак вӑрӑм вӑхӑтра Российӑра пулса иртнб историлле 
ӗҫсем, тапхӑрсем Чӑваш ҫбрбнче те палӑрнӑ: крепостла йбрке-
сем арканни, патша пусмӑрне хирёҫ пынӑ революцисем, 1917 
ҫулти вут-юпа, граждан вӑрҫи, колхозсем йбркеленӗ вӑхӑт, Тӑван 
ҫёршывӑн аслӑ вӑрҫи — вбсене пурне те Ухсай хӑйӗн произве-
денийбнче ӳкернб. Вӑрӑм ёмӗр пурӑнса ирттернӗ Кблпук нумай 
курнӑ, тӳснб, анчах йывӑрлӑхсене парӑнман. Пурнӑҫ ӑна тбрлӗ 
шар кӑтартнӑ, ҫапах унӑн чун вӑйне хуҫайман, ырӑ ёмӗт шухӑ-
шбсене пӑсайман. Кун-ҫулё ӑна пиҫӗхтерсе, тасатса кӑна пы-
рать. Уҫӑ кӑмӑллӑ, сӑпайлӑ та ёҫчен ҫын хӑй бмбрне ӳпкевсбр 
утса тухать. Тёп савӑнӑҫё унӑн бҫре. Ёҫе пула Кблпукӑн бмбрӗ те 
вӑрӑм, ячб те сумлӑ. Аслӑ вӑрҫӑ пуҫлансан акӑ, ялтан вӑйпитти 
арҫынсем кайса пбтсен, мбнпур йывӑрлӑх ят тухайман ҫамрӑк-
семпе хбрарӑмсем ҫине тиеннӗ. Ҫав вӑхӑтра ҫбр ҫулалла ҫывха-
ракан Кблпук ахаль лармасть: йышпа пбрле бҫе ҫӳрет, хӑй пул-
тарнӑ таран вӑйне те хурать, ҫамрӑксене те ӑс парса бҫе вбрен-
тет, салтак арӑмбсене те ӑшӑ сӑмахпа лӑплантарма пӗлет. 

Вӑтӑрмбш ҫулсенче совет литературинче эпос жанрне чбртме 
хӑтланса пӑхнӑ, анчах ку бҫ ӑнайман. Ухсай хӑй поэмине ҫак 
жанр паллисемпе килбшӳллбн пуҫласа ярать, ҫав вӑхӑтрах вӗсе-
не пародилет те. Эпос геройб ҫуралнӑ самантра ҫутҫанталӑкри 
паллӑсем ҫав геройпуласлӑхне малтанах пблтерсе хураҫҫб. 
Кблпук сӗм тбттбм каҫ хресчен тӑвӑр пӳртёнче ҫуралнӑ, унӑн 
шӑпи ҫав самантран ҫбр бҫченбн пурнӑҫёпе ҫыхӑннӑ: 

Путексем сике-сике 
Тӑрӑслатнӑ майӑн 
Ернӗ пулнӑ чӗтрене 
Кив хӑма урайӗ. 

Кӑмака таврашёнче 
Шӑрчӑк та юрланӑ. 
Ҫав пӳртре сӑхман ҫинче 
Пӗр ача ҫуралнӑ. 

ITo3f хӑйён героине юратать, ӑна мбскбнлетсе е пӗчёклетсе 
кӑтартмасть. Пачах урӑхла: хӑйбн геройбн пуласлӑхне вал шан­
са, уҫӑ кӑмӑлпа палӑртать. Ан тив, Кблпукӑн ҫӑлтӑрб тӳпере 
йӑлкӑшман пултӑр (Хӑйчикки чӳречерен Ылтӑн ҫутӑ янӑ, У н 
ҫути кӳлленчбкре Ҫӑлтӑр пек вылянӑ), турӑ панӑ палли те 
тёлёнтермбш мар (Ӗҫлеме хӑй килӗнче Вӑл кервен ҫуралнӑ. Тур-
палли чавси ҫинче Ӗ ҫ палли пек ларнӑ), анчах: 

Харсӑрсен ӑратнинче 
Ҫак ача ҫуралнӑ. 
Унӑн пӗчӗк ӳтӗнче 
Пысӑк вӑй ҫӑралнӑ. 

Кӑвапа ҫухалнӑ хыҫҫӑн ашшӗ-амӑш пит куляннӑ, анчах пур-
нӑҫ тбшмбшрен кулать ҫеҫ — Келпук вӑрӑм бмбрлб, телейлб пу-
лать. Алла критиксем поэма авторне кӑлахах тбшмбше савса юр-
лать тесе айӑпланӑ иккен. Кӗлпук инкекӗ таҫтан ҫӳлтен янӑ хӗн 
мар, ӳсӗр пуппа ӳсӗр хресчен ашшӗ асӑрханусӑр пулни чире ярать 
ӑна: пӗри алӑри ачана сивӗ шыв тултарнӑ касмӑка чӑмтарать, теп-
ри начар чӑркаса килне йӑтса таврӑнать. Кблпук вилӗмрен хӑтӑлса 
юлать: 

Сывлаймасть, анчах вӗри, 
Пӗчӗкҫӗ чӑвашӑн 
Карӑнса тапать чӗри, 
Тем пек пурӑнасшӑн. 

Малалла ку калавра Кӗлпукӑн паттӑр аслашшӗ ҫинчен ка-
ласа панӑ. Ирӗклӗ кӑмӑллӑ та вӑйлӑ арҫын пулнӑ иккен вӑл: 
халӑх пӑлхансан салтаксемпе ҫапӑҫнӑшӑн Ҫӗпӗре пуҫ янӑ ӑна. 
Кӗлпукра та аслашшӗ енӗ пур: вӗри юнӗ ӑна та каторгӑна илсе 
ҫитерет. 

Асамлӑ ҫӗрӗ вӑйӗпе Кӗлпук патшана ларать. Тумӗ унӑн пур-
ҫӑнтан, тӳмисем мерчен, атӑ таканӗ ылтӑнран; сӗтелӗ ҫинче пӗр 
арча укҫа; килкартинче виҫӗ мӑшӑр ут кӳлнӗ кӳме. Анчах патша 
пурнӑҫё килбшмест Кӗлпука, хресченсем хирте суха тунӑ чух 
унӑн та йышпа пӗрле шӑхӑрса ӗҫлесси килет. Кӑмӑл еккипе пат­
шана ларсанах вӑл хресченсене ҫӗр памалла тӑвать, анчах ма­
лалла аптраса ҫитет: бҫсёрлӗх йӑлӑхтарать ӑна: 

Ӗҫлесе аран-аран 
Тупнӑ ҫӑкӑр — ылтӑн пек, 
Умӗнчи кулачӑран 
Тутлӑ та ҫемҫе, сипек. 

Патшара ларса мана 
Йӑлӑхтарчӗ — малалла 
Эпӗ кайӑп вӑрмана, 
Парӑр пуртӑ ман алла! 

Ёҫлӗ пурнӑҫа хисеплеме хӑнӑхнӑ сывлӑхлӑ ҫын патша пулма 
килӗшмест, тарҫӑ-тӗрҫине те вал ӗҫе хӑвалать. «Сӑсар ҫӗлӗк» 
калаври тӗп сӑнар — Кӗлпук тантӑшӗ Уртемей. Ӑна, Кӗлпукпа 
танлаштарсан, автор пӗтӗмпех юморла ӳкерет. Уртемей пуҫланӑ 
бҫсем кулӑшла, вёсем ӑнӑҫлӑ вбҫленеймеҫҫб, ҫавӑнпа пирбн ӑна 
хбрхенес те килет. «Сухал» сыпӑкра акӑ вӑл урса кайнӑ куштан-
сем ҫине сиксе ӳкет, анчах ӑна иккбн-виҫҫбн тёшбрсе анта-
раҫҫӗ те «пӑчӑр тбкб пек ҫӳҫне шелсбр» тӑпӑлтарма пуҫлаҫҫё. 
Кӗлпук ҫеҫ ӑна ҫӑлса хӑварать. 

Халб акӑ Уртемей генерала тавӑрмалли самант тупнӑ: 
мӑшкӑллашса ӑна ал паранҫи тӑвать, тумне хывса илсе хӑй ҫине 
генерал шӑлаварбпе пиншакне тӑхӑнса ярать, лешӗн Уртемей 
кивё тумне тӑхӑнма тивет: 

Хӑраса ытла айванчӑк 
Ларакан улпутӑнне 
Уртемей хывса туянчб 
Сӑсар тирлӗ ҫёлӗкне. 

Уртемей ӑна витлерӗ, 
Ирӗксӗр тыттарчӗ ал: 
— Саману сан иртнӗ, — терӗ, — 
Халӗ эпӗ генерал. 

Ку йӗркесене шӳт-пӳтшӗн мар, ҫук пурнӑҫри мӗскӗнлӗх ҫӗнӗ 
пурнӑҫра айванла мӑнаҫлӑха ҫаврӑннинчен кулянса ҫырать ав­
тор. Чӑваш ӗҫҫынни этеплӗхӗнче ют пурлӑхпа савӑнасси йӑлара 
пулман, ҫакна эпир Кблпук патша кӑмӑлбнче те курнӑччб. Ур­
темей савнӑҫб вӑй хурса ёҫлесе тупнӑскер мар. Ҫавӑнпа Ухсай 
ку калавӑн вбҫбнче халӑха Уртемейрен тепре култарать: хуралта 
выртнӑ чух ыйха путнӑ Уртемейбн сӑсар ҫблбкне йытӑсем хывса 
каяҫҫё: 

Кутӑн-пуҫӑн тӑлпалаҫҫӗ, 
Ҫӑлкалаҫҫӗ те ҫӑмне, 
Харкашаҫҫӗ, чупкалаҫҫӗ, 
Пӑрахаҫҫӗ тыр ӑшне. 

Вара ҫблбк ӑшне путене йӑва ҫавӑрать. Анекдот майлӑ хай-
ланӑ ҫак сыпӑкра Ухсай кулӑшбн пёр паллӑ енне куратпӑр. Поэт 
нумай чухне кӑмӑла каякан сӑнарсен килёшӳсёр хӑтланӑвбсене 
юморпа сивлет. Уртемей — поэтӑн юратнӑ персонажб, ҫавӑнпа 
ӑна сатира мелбсемпе сӑнлани килбшмест, унӑн тӳнтерлбхбсене 
сӳнтерсе чакарма шӑпах ҫӑмӑл кулӑш вырӑнлӑ. 

Я . Ухсай блбкхи йӑласене, бненӳсене ӳкерме юратать, вёсем 
урлӑ чӑваш халӑхбн культури ҫутҫанталӑка, ҫбре хисеплессипе 
ҫыхӑннине кӑтартать. Поэт танлаштарусемпе анлӑн усӑ курать. 
Вбсенчи сӑнарлӑхсем хресчен илеме мӗнле ӑнланнине аван па-
лӑртаҫҫб. Акӑ Кблпук шыв бҫсе уҫӑлать те, унӑн шӑнӑрбсем тул-
ли «хӑват кбркунне калча ҫинчи тихалла сиксе вьшять»; вӑлах 
шыва кбнӗ чух авӑр тӗпне чӑмса кбрет те, ӑтӑр пек, куҫне уҫса 
шыв айӗнчи чулсене курать; тӗттбм каҫ аякри ял ҫутисем Кёлпу-
ка сап-сарӑ сблб пбрчи пек курӑнса мӑчлатаҫҫб; юланутпа сиктер-
се пьшӑ май ун хӑлхинче ҫил сӑвӑр пек шӑхӑрать. Ҫӑра тбтрене 
Кблпук качака хӑймипе танлаштарать; хбллехи хире шӑлакан 
юр ӑна кёнчеле арланине аса илтерет. Ҫбр ҫынни куҫбпе курнӑ, 
унӑн хӑлхипе илтнб илемлбхсем кусем. 

Ухсайӑн историлле темӑпа ҫырнӑ произведенийӗсенчен чи 
палли — «Тутимбр» трагеди (1940, 1965). Унта чӑваш халӑхб 
ирбклбхшбн ҫбкленсе Е. Пугачев ертсе пынӑ хресчен вӑрҫине 
хутшӑннине ӳкерсе панӑ. Пушкӑртри чӑвашсем патша тарҫисем 
хёсбрленине чӑтаймасӑр пӑлхав ҫӗклеҫҫё, анчах ӑна вутпа та хбҫ-
пе тискеррбн пусараҫҫб. Тутимбр ашшбне Чемее Галахов воево­
да тытса асаплантарать, унӑн чблхине касса йытта парать. Вун-

ҫиччӗри маттур пӑлхавҫӑ Тутимӗр пушкӑртсем хушшинче тар-
кӑнра кӗтӳ кӗтсе пурнать. Тепӗр икӗ султан, Урал тӑрӑхӗнче 
Пугачев пӑлхавӗ пуҫлансан, пушкӑртсем те ҫӗкленеҫҫӗ. Вӗсене 
Салават Юлаев ертсе пырать. Тӑван ялне таврӑннӑ Тутимӗр Са-
лаватпа Пугачев ячӗпе чӑвашсене те пусмӑрҫӑсене хирӗҫ ҫапӑҫ-
ма чӗнет. Пӑлхав мӗнле пыни ҫинчен каласа кӑтартнӑ та ӗнтӗ 
трагедире. 

Трагедири ҫынсем виҫӗ ушкӑна пайланаҫҫӗ. Пӗринче — халӑ-
ха пусмӑрласа тӑракансем: тӳре-шара, вырӑнти пуянсемпе куш-
тансем, пӑлхава путарма килнӗ офицерсемпе салтаксем. Иккӗ-
мӗшӗнче — пусмӑрҫӑсене хирӗҫ кӗрешекенсем. Ҫак икӗ хире-
хирӗҫ вӑй хушшинче тепӗр ушкӑн палӑрса тӑрать. Унта — Аса-
мат, Курак, Ухливан. Вӗсем, хӑйсен непӗсне нимрен мала ху-
ракансем, пӑлхав вӑхӑтӗнче чыссӑр ӗмӗчӗсене ҫитересшӗн ҫеҫ 
тӑрӑшаҫҫӗ. Геройсене ҫапла ушкӑнласа конфликтлӑ ҫыхӑнусене 
кӳртни трагеди тӗп шухӑшне уҫса пама кирлӗ пулнӑ. Этем пур-
нӑҫӗн чӑн пысӑк тупсӑмӗ — пӗтӗм вӑя халӑх телейӗшӗн панин-
че. Тутимӗрпе Эрпике вилеҫҫӗ пулин те, вёсен шӑпи куракан-
сен шухӑш-ӗмӗтне ҫёклет, ҫутӑ малашлӑхшӑн кёрешекенсен пар-
хатарлӑ ӗҫне чыслать. Обществӑн ӳсӗмлӗ аталанӑвне хирӗҫ тӑра-
кансен, аслӑ тӗллеве пӗлмесӗр хӑйсен пайтишӗн ҫеҫ хӗрӗне-
кенсен, тӗттӗм те тӳнтер туртӑмсем айне пулнӑ ҫынсен пурнӑҫӗ 
пуласлӑхсӑр. Ҫак шухӑша Тутимӗр тӑшманӗсен сӑнарӗсем ҫирӗп-
летсе параҫҫӗ. Тутимӗре Ухсай романтикӑлла сӑрсемпе ӳкерет. 
Вӑл ҫулне кура мар паттӑр та ӑслӑ йӗкӗт. «Хӑй вунҫичче анчах 
кайсан та, Ҫурхи Тим шывӗ пек пӑлхав Тапса кёрленӗ вӑхӑтра 
Чи паттӑр ҫынччӗ, Унӑн ячӗ янратчӗ пӗтӗм таврара», — тет 
Тимӗркке хӑй тантӑш-тусне аса илсе. Ӗнтӗ пӗрремӗш пӑлхав хы-
ҫҫӑнах ял ҫамрӑкӗсем таркӑнри Тутимӗр ҫинчен юрӑ хума 
елкӗрнӗ: 

Кунта килсем, килсем, Тутимӗр! 
Йӗнер хуратпӑр ут ҫине. 
Сан сассуна эпир кӗтетпӗр, 
Хӑйратпӑр хамӑр хбҫсене! 

Курак каланине ӗненсен — «Тутимӗр пӗрре куҫа шӑтарнӑ 
пек Пӑхса илет те вал ҫынна Хӑй майӗн ҫавӑрса хурать». Вӑлах 
тата Эрипикене ҫапла калать: 

Ӑна чӑнах та ырӑ турӑ 
Ӑспа хитре пӳ-си пама 
Пӗрре те ӳркенмен, анчах 
Телей валеҫнӗ самантра 
Шӑпасӑр юлнӑ вӑл — Тутимӗр. 

Романтикӑлла геройсем пекех, Тутимӗр ҫӗкленӳллӗ кӑмӑлне 
палӑртса сӑнарлӑ чӗлхепе калаҫать. Шухӑш-ӗмӗчӗ унӑн аслӑ, кӑмӑлӗ 
ырӑ, туйӑмӗсем тарӑн. Халӑх сӑмахлӑхӗпе усӑ курса сӑнарланӑ ге-
ройра романтизм паллисем тёл пулаҫҫех. Романтикӑлла тӗссемпе 

сӑрланӑ тени Тутимӗр сӑнарне реализмла ӳкернине хирбҫлемест. 
Романтикӑлла хайлавра ырӑ геройсем хӑйсене пбччен туяҫҫӗ, тав-
рашри ҫынсем вбсене ӑнланмаҫҫӗ. Тутимӗр вара пачах та пӗччен 
мар. Унпа юнашар пӗр шухӑшлӑ тусӗсем пыраҫҫӗ, Тутимӗр вил-
сен, унӑн ӗҫне малалла тӑсаҫҫӗ. Эрипике — Тутимёр савнийӗ, 
сӑпайлӑ та ҫирӗп хӗрарӑм. Унӑн чунне ирӗклӗхпе юрату туйӑмб-
сем вӑй парса тӑраҫҫӗ. Курак ӑна ирӗксӗрлесе Якуньккана качча 
пама тӑрсан Эрпике ҫапла хуравлать: 

Тӗкленнӗ кайӑк та, анне, 
Тӑмасть ҫуралнӑ йӑвинче, 
Анчах каять чӗри тӗлленӗ, 
Чбри юратнӑ еннелле. 

Пӑлхав ҫӗкленсен Эрипике Тутимӗрпе пӗрле ҫапӑҫма каять. 
Патша салтакӗсем Тутимӗре персе ӳкерсен Эрпике савнийӗ пар-
неленӗ тутӑра ялав пек вӗлкӗштерсе вилӗме хирӗҫ утать: 

Епле кӗтсен те пирӗн туй 
Пулмарӗ, тусӑмҫӑм Тутимӗр. 
Пире ҫураҫрӗ ҫапӑҫу 
Пӗрле пулма, пӗрле вилме. 
Вӗҫ, тутӑр, вӗҫ! 

Тимӗрккепе Туйтирек — Тутимӗр тантӑшӗсем, хӑюллӑ та пат-
вар, хастар кӑмӑллӑ чипер йӗкӗтсем. Иккӗшб те вӗсем — ҫбр 
бҫченбсем, иккбшб те пусмӑрҫӑсене чунтан кураймаҫҫб. 

Асамат — тискер те ҫӑткӑн ҫын. «Пбр хӑтсӑр херёп пурнӑҫра 
Нумай тертленнб хыҫҫӑн эпб Ҫиллентбм, пултӑм непёссбр. Ы л -
хантӑм пётӗм тбнчене», — тет вӑл хӑй ҫинчен. Анчах кун пек 
кӑна калани ҫителбксбр пек туйӑнать. Асамат чунбнче чи тбттбм 
те киревсӗр инстинктсем хуҫаланаҫҫб, вбсем унӑн юнне ача-
ранпах пӑсаҫҫё пулмалла. «Кашкӑр — эпб! Анне мана ҫуратнӑ 
чух Пбр кашкӑр ҫурине пустарнӑ. У н кӑпӑклӑ вбри юнне мана 
ӗҫтернё», — тет вал те шӳтлесе, те чӑнах. Пӑлхавҫӑсемпе пбрле 
Галахов ҫуртне Асамат та кбрсе каять. У н аллинче юри хӑйранӑ 
пуртӑ, унпа вӑл воеводӑн сӑпкари ачине вакласшӑн хёрёнет. Аса­
мат: «Анкӑ-минкё пулман-ха пуҫӑм, ҫавӑнпа юсран чее ҫӳретбп 
эпб», —тесе мухтанать. Чеелбх уншӑн — вӑрласа-ҫаратса пуясси. 
Воевода ҫуртбнчен укҫа арчине хбстерсе тарнӑ хыҫҫӑн Тутимб-
ре Асамат ҫапла калать: 

Суратӑп пӑлхаву ҫине! 
Укҫа пур чух телейлӗ эпӗ, 
Мӗн эсӗ, паттӑр кӗрӗвӗм? 
Ӳпре ҫеҫ эсӗ. Ха-ха-ха! 

Я . Ухсай ӑсталӑхб ку трагедире хӑватлӑ та илемлб палӑрать. 
Пьесӑри кашни ҫын характерб, сӑн-сӑпачб хӑйне евбрлб. Аса­
мат, Курак, Тутимбр, Эрпике сӑнарбсем пирбн литературӑра 
пбртен-пбрре, вбсене манма та, вбсемпе юнашар ҫав евбр 

курӑмлӑ типсем тӑратма та ҫук. Трагедири ырӑ геройсем те, 
нбрсбррисем те сулӑмлӑ пӗлтерӗшлӗ, хӑйсен идейине вӗсем 
ирӗклӗн, анлӑн палӑртаҫҫӗ. Трагеди чӗлхи сӑнарлӑ, чӗрӗ. 
Тӗссӗрлӗхпе сӳрбклбхе Ухсай ҫырнисенче тупаймӑн. 

«Тутимӗр» трагедие автор 1940 ҫулта ҫырнӑ, тата 25 ҫултан 
тепӗр хут пӑхса тухса тӳрлетнб. Ҫёнё варианчб шухӑш енчен пу-
янланса тарӑнланнӑ, сцена саккунбсене килӗшерех парать, кӳле-
пе (форма) тёлбшбнчен те ҫыпӑҫуллӑрах. 

«Чапаевпа тбл пулни» (1955). Ку произведени «Ача чухнехи 
ҫӑлтӑрӑм» тата «Силпири асамат кбперб» поэмӑсемпе пбрле «Ача 
чухнехи ҫӑлтӑрӑм» трилогие кбрет. Автора уншӑн Р С Ф С Р тата 
Чӑваш АССР Патшалӑх премийбсене панӑ. Виҫб пайне те пбчёк 
Якку сӑнарб пбрлештерсе тӑрать. Октябрь™ революци тата граж­
дан вӑрҫи ҫулбсенче чӑваш ялбнче пулса иртнб улшӑнусене ҫиччб-
саккӑрти ача куҫбпе курса сӑнланӑ, хакласса вара тивлетлб кун-
ҫуллӑ ҫын ӑсбпе хакланӑ. Ҫапла туса сӑвӑҫ, пбр енчен, тахҫан 
курнине куҫ умне чбп-чбрб, халь пулса иртекен бҫсем пек кӑлар-
са тӑратать; тепбр енчен, пулни-иртнинче философилле тупсӑм-
сем шырать. Трилоги тбп шухӑшб — революци кбрлевб пирбн 
халӑх шухӑш-бмӗчбсемпе килбшӳллӗ пулнине кӑтартнинче. 

Пёчёк Якку — ҫут тбнчене чунпа ытамлакан, хӑйне те ҫут-
ҫанталӑкӑн чбрб пайб пек туякан ача. Анчах ҫутҫанталӑкран чбрб 
вӑй илсе таракан хресчен ачи-пӑчин пурнӑҫб социалла танмар-
лӑхсене пула йывӑр та инкеклб. Телее пула, Яккупа унӑн тантӑ-
шёсем «хаяр саманара ҫуралнӑ», ҫав саманан «вутлӑ илемб» вбсен 
шӑпине тивлетлён ҫутатнӑ. 

«Чапаевпа тбл пулни» поэмӑра ӳкернё бҫсем 1919 ҫулта 
Пушкӑрт ҫбршывбнче пулса иртеҫҫб. Империализм тата граж­
дан вӑрҫине пула юхӑннӑ ялта выҫлӑх. Вӑйпитти ҫынсем вӑрҫа 
кайса пбтнб, акмасӑр юлнӑ анасем ҫинче хытхура ашкӑрать. 

Лаша вӑрри пек 
Ҫивчӗ шӑлй витёр 
Шбвик шӑхрать 
Тыркас унти уйра, — 

ҫавӑн пек детальсемпе автор халӑх шар курнине витёмлб сӑнлать. 
Лашине вӑрласа кайни хресченшбн чи пысӑк инкек пулнӑ, ҫ а -
вӑнпа тыркас шӑхӑрнине ҫавнашкал танлаштарни ял ҫине ӳкнё 
синкерлбхе вӑйлӑн палӑртать. Е акӑ тата хресчен хуҫалӑхб юхӑн-
са ҫитнине поэт епле сӑнарлӑ кӑтартать: «Ҫави те ҫурли тутӑхса 
выртаҫҫё шбкё кӑшланӑ каштасем ҫинче». Е ҫ хатёрб выртни хуҫа 
ҫукки ҫинчен сисчӳлентерет, тутӑхса выртни вӑраха кайнӑ юхӑ-
нӑва кӑтартать. Шёкб ҫинб каштасене асӑнни вара хуҫалӑх тусас 
патнех ҫитнине бнентерет. Ҫитменнине тата яла шуррисем кил-
се ҫаратса тӑраҫҫӗ, ҫавӑнпа пурнӑҫ пушшех те нушаллӑ. Шурри-
сене хӑваласа пыракан Хбрлб Ҫар яла кӗнб кун Якку асбнче чи 
телейлё уяв пек юлнӑ. 

Чапаева Якку пӗрремӗш хут акӑ мӗнле курать: «Лаша ҫинчи 
cap мӑйӑхлӑ этемӗн сике-сике йӗнер пусси ҫинче шеп кӑйкӑр 
кайӑк евӗр пынӑҫемӗн вбҫет тир бурка ҫурӑм хыҫёнче». Кунта, 
чӑн та, киноран килнӗ Чапаевах, халлӗхе унӑн характере те, 
сӑн уйрӑмлӑхб те палӑрмасть. Анчах куншӑн та автора айӑпла-
малла мар, тӗлбнсе ӑмсанса пӑхакан ача юланутҫӑна тбплбнрех 
курса та юлаймасть. Акӑ Якку Чапаев патне ҫӑл шывб ӑсса пы-
рать. Халб ӗнтб ҫарьертӳҫб сӑнне ҫывӑхранах курать: 

Ӳт-тирӗ аттенни пек 
Типшӗм унӑн, 
Ялти Митрюк Еккимӗ 
Евӗр-ҫке 
Устернӗ мӑйӑхне, 
Вӗҫне вӑл тунӑ 
Кӑтралатса 
Ик ункӑ пӗтӗркке. 

«Шурӑ хурӑнпа калаҫни» (1960—1964). Жанр тбсбпе форми ен­
чен пӑхсан «Шурӑ хурӑнпа калаҫни» — лирикӑлла поэма. Унта 
эпикӑлла (калуллӑ; вырӑсла: повествовательный) элементсем па-
лӑрсах каймаҫҫб, вбсен вырӑнне сӑвӑҫ кӑмӑл-туйӑмне сӑнласси 
мала тухать. Ку поэмӑра сюжетлӑх мар (пбр-пбринпе ҫыхӑнса тара­
кан тбрлб событисемпе сӑнарсен системи), лирикӑлла герой (е 
автор) шухӑш-бмӗчб теп вырӑнта. Хайлавра малтан пуҫласа вбҫ-
не ҫитичченех сӑвӑҫ кӑмӑл-туйӑмб улшӑнса пынине ӳкернё. Ҫёр-
шывра пулса иртнб событисене те аса илнӗ-ха унта, анчах ҫакна 
лирикӑлла герой туйӑмбсене кӑтартас тбллевпе тунӑ. Произведе-
ни композицийбнче сюжет паллисем вӑйсӑр, пбтбмбшле илсен 
вӑл философилле, публицистикӑлла, лирикӑлла ҫаврасенчен ты-
тӑнса тӑрать. Пирбн ҫӗршыв пурнӑҫёнчи инкеклб те чаплӑ тапхӑ-
ра — вӑрҫӑ ҫулбсене — историлле событисем урлӑ мар, лирикӑ-
лла герой кӑмӑлб пиҫёхсе пынине, ҫухатусем чӑтса ирттернб этем 
пурнӑҫ тупсӑмне тарӑнрах ӑнланакан пулнине кӑтартса сӑнланӑ. 
Поэмӑна калаҫу ҫеммипе хайлани автора хӑйбн шухӑшне тарӑн-
рах уҫса пама пулӑшать, чун ыратӑвне те, чбрӗ шанчӑкне те бнен-
мелле палӑртма май парать. Шурӑ хурӑнпа калаҫнӑ май вал пӗтём 
халӑхпа калаҫать, ҫавӑнпа сӑвӑҫа канӑҫ паман ыйтусем кашни 
вулавҫӑна хускатаҫҫё. Поэма геройё пурнӑҫ ҫинчен, хӑйбн тивбҫб 
ҫинчен каланисем пире те тарӑн шухӑша яраҫҫб. 

Ҫыравҫӑ кӑмӑл-туйӑмбпе туртӑмӗсем, поэма тӗп шухӑшӗпе 
илемлбх уйрӑмлӑхбсем юнашар икб сӑнар — Шурӑ хурӑн тата лири-
кӑлла герой — ҫыхӑнӑвбнче тевӗленсе палӑраҫҫб. Шурӑ хурӑн сӑна-
рбнче икб ен асӑрхама пулать. Пбрре ӑна автор турб пблтербшпе пур-
нӑҫра нумай усӑ паракан йывӑҫ пек ӳкерет, тепре пурнӑҫ чбрблбхне 
палӑртакан симюл пек кӑтартать. Чӑваш бҫченён ӑнланӑвбнче Уса-
па Илем уйрӑлми пёрлешнб. Ҫакӑ Ухсай ҫырнисенче те сисбнет. 
Эпир вулакан хайлавра та сӑвӑҫ хурӑна пайтине кура мухтаса илет: 

Тав тикӗтпе пурак панишӗн, 
Тав сухӑршӑн тата тепре, 
Тав ешӗл милӗк кастарнишӗн, 
Пурне те, хурӑнсем, сире! 

Анчах ҫакна илеме туйман, тупӑша кӑна хаклама пӗлекен-
скер ҫырнӑ теме ҫук. Маларахри йӗркесенче хресчен пурнӑҫне 
илемлетсе кӑтартнӑ хыҫҫӑн ҫеҫ каланӑ поэт ку сӑмахсене. Хурӑнӑн 
тикӗчӗ те «хӑйма пек», хуппинчен тунӑ пуракпа чӑваш ҫамрӑкӗ-
сем ҫырлана ҫӳреҫҫӗ, хурӑн сухӑрне улахсенче хӑйсен хӗрбсене 
парнеленӗ (Хӗл сиввинче тӑртаннӑ Хӗрлӗ питҫӑмартиллӗ хӗрсе-
не Вӑрман шӑршиллӗ сухӑр кирлӗ Ҫинҫе ҫип пӗтӗрнӗ чухне). 
Тулӑх та тӑнӑҫ пурнӑҫ ҫынни илеме маларах та хунӑ пулӗ: 

Туя валли ҫап-ҫамрӑк хурӑн 
Яка пулсассӑн та, хресчен 
Ӑна касмасӑр: «Шӑллӑм, пурӑн!» — 
Тесе ҫеҫ иртнӗ умӗнчен. 

Лирикӑлла поэзире хурӑн сӑнарӗпе савни тасалӑхне тата илем-
не ытарлӑ палӑртаҫҫӗ. У н пек тӗслӗхсем Ухсай ҫырнисенче те 
пур. Ку поэмӑра сӑвӑҫ ҫав сӑнара анлӑлатать, йышлӑ хурӑн сӑна-
рӗпе вӑл вӑрҫӑчченхи яш кӗрӗме палӑртать, вӑрҫӑра пуҫ хунӑ 
ӑру вулавҫӑсен умне касса тӑкнӑ хурӑн вӑрманӗ пек тухса тӑрать: 

Ҫан шӑллусем кунта ларатчӗҫ, 
Йӑмӑкусем те ку тавра 
Хӗрсем вӑййи пекех тӑратчӗҫ 
Ҫурхи хӗвеллӗ вӑхӑтра. 
Кӑвак тӳпенелле хӑюллӑ 
Пахатчӗҫ ҫӳллӗ те кӑтра. 
Тункатисем ҫеҫ тӑрса юлнӑ — 
Хунавсӑр, ҫӗрӗк, хуп-хура. 

Шурӑ хурӑн сӑнарӗпе юнашар лирикӑлла герой сӑнарӗ ата-
ланса пырать. Нумай ҫул иртсен сӑвӑҫ хӑй ҫуралса ӳснӗ ялне 
ҫаврӑнса ҫитет. Тунсӑхланӑ чунӗпе вӑл ашшӗ-амӑш ҫӗршывне 
туртӑнать, кунта уншӑн кашни вырӑн хаклӑ, кунти тавралӑх 
ӑна тӑван чун пекех ҫывӑх: 

Мана курас тесе кӗтеҫҫӗ 
Пур йывӑҫ та, пур курӑк та, 
Ҫилсем те чӑвашла пуплеҫҫӗ, 
Мана паллаҫҫӗ пек кунта. 

Ача чухне чупнӑ сукмаксемпе пырса сӑвӑҫ пӗччен ларакан 
ватӑ хурӑн патне тухать. Сӑпайлӑх йӗркипе лирикӑлла герой чи 
малтан Хурӑна сывлӑх сунать, ун умӗнчи айӑпне (пуртӑпа аман-
тса шывне пухнӑшӑн) каҫарттарать, йывӑҫран ун пурнӑҫӗ ҫин-
чен ыйтса пӗлет. Тӑлӑх юлнӑ хурӑн тавра ӗлӗк вӑрман кашласа 
ларнине аса илнӗ май поэт умне вӑрҫӑра выртса юлнӑ тантӑшӗ-
сем тухса тӑраҫҫӗ. Сӑвӑҫ хӑйӗн кулленхи пурнӑҫне вёсен ячӗпе 
тӗрӗслесе тӑни ҫинчен калать. Аслӑ вӑрҫӑ вуч< вН^Й1^®^;%уМ^ЭД 

ҫын нумай хура-шур курнӑ ӗнтӗ, анчах вӑл ун ҫинчен вакла-
са лармасать, ӑна вӑрҫӑран таврӑнайман тус-тантӑшӗсен шӑпи 
кулянтарать. Пирӗн Аслӑ ҫӗнтерӳ пысӑк терт те шутсӑр нумай 
ҫухату витӗр килнине астутаракан чӗрӗ палӑк пек ларакан Хурӑн 
умӗнче поэт хӑй Тӑван ҫбршывёпе нихӑҫан уйрӑлми ҫыхӑннине 
туять. 

Ухсай сӑвви-поэминче чӑваш халӑх историйӗнчи тӗрлӗ тап-
хӑрсене сӑнланӑ, пурнӑҫ улшӑннӑ май нацилле психологи, эсте­
тика тата этеплӗх ӑнкарӑвбсем аталанса, ҫӗнелсе пынине кӑтартнӑ. 
Ухсай геройӗ — ҫӗр ҫынни, ҫӗр бҫченб. Унӑн шухӑш-кӑмӑлбнче, 
ӗмӗт-туртӑнӑвӗнче халӑхӑн бмбртен вӑй илсе пынӑ паха енӗсем 
палӑраҫҫӗ. Вӑл сӑпайлӑ та ӗҫчен, ырӑ кӑмӑллӑ та пиҫб ҫын. Ух­
сай юратнӑ ҫынсем хӑйсене ҫутҫанталӑк пайб пек вӑйлӑ та чбрб 
туяҫҫб, вбсен ӳтбнче ҫӑра та сывӑ юн чупать, вбсем тбнчене 
ҫуса тасатнӑ пек уҫӑ та нумай тбслб кураҫҫб. Поэта «экзотикӑшӑн» 
ҫырать, тёшмбшлӗ йӑла-йбркесене юратса сӑнлать тесе пбрре 
кӑна мар калаҫкаласа илнӗ. Анчах пирён вулакансем те, урӑх 
халӑх ҫыннисем те (ҫав шутра критиксем) сӑвӑҫ сӑнарлӑхбнче 
чӑн-чӑн искусство ахахбсем тупаҫҫб, халӑх бненбвбсем, йӑли-
сем, хӑнӑхӑвбсем урлӑ чӑваш ҫынни хал туйӑмне ӑнкарма т ӑ -
рӑшаҫҫб. 

Чӑваш поэзийбнче икё йбр пур теҫҫб: Хусанкай ячёпе тбнче 
литератури пуянлӑхне (ҫырас ӑсталӑха, темӑсене, этеплбх прин-
ципбсене) алла илсе «хамӑрӑн» туса пынине ҫыхӑнтараҫҫб; Ухсай 
ҫырнисенче аваллӑхран чёрхаллбн сыхланса ҫитнӗ «пӑсӑлман» 
туртӑмсене асӑрхаҫҫб. Ку сӑнавра тбрбслбх пурах, ҫапах Ухсай 
геройӗсене социалла типсем те темелле. Чӑваш халӑх характерне 
палӑртакан колоритлӑ сӑнарсем (Кблпук, Калля, Уртемей т. ыт. 
те) — хӑй вӑхӑтбнчи ҫынсем, вбсене пбр саманаран теприне 
ирбклбн куҫарса лартма ҫук. 

Ухсай фольклорпа анлӑн усӑ курать. Халӑх сӑмахлӑхб ӑна чблхе 
пуянлӑхне ӳстерме пулӑшать, витёмлё те курӑмлӑ сӑнарсем тупма 
вбрентет, сюжет йёркелеме материал парать. 

Хӑйбн пултарулӑхне Я . Г. Ухсай тӑван халӑха халалланӑ. Саван-
па унӑн ячб чӑваш литературинче нихҫан та сӳнес ҫук. 

Виталий ЧЕКУШКИН 


